
Attivitajiet mhux leġiżlattivi 

6. Is-sitwazzjoni tas-suq agrikolu 

Preżentazzjoni mill-Kummissjoni 

Skambju ta' fehmiet 

 9599/20 

Il-Kunsill ħa nota tal-informazzjoni pprovduta mill-Kummissjoni dwar is-sitwazzjoni fis-

swieq agrikoli ewlenin, u tal-kummenti u t-talbiet tad-delegazzjonijiet. 

ANNESS 

Dikjarazzjonijiet għall-punti "A" mhux leġiżlattivi li jinsabu fid-dokument 9525/20 

Dwar il-Punt "A" 

nru 4: 

Proposta emendata għal Deċiżjoni tal-Kunsill dwar il-konklużjoni tal-

Ftehim dwar it-Trasport bl-Ajru bejn l-UE u l-Istati Uniti tal-Amerka 

(verżjoni bil-lingwa Irlandiża) 

Adozzjoni 

DIKJARAZZJONI MINN SPANJA 

''Spanja tiddikjara b'dan li l-adozzjoni ta' din id-Deċiżjoni ma taffettwax il-pożizzjoni legali tagħha 

dwar it-tilwim dwar is-sovranità li jikkonċerna t-territorju fejn jinsab l-Ajruport ta' Ġibiltà. Spanja 

tinnota li fl-20 ta' Novembru 2012 infurmat lill-Kummissjoni li ma kinitx għadha tqis id-

Dikjarazzjoni ta' Córdoba bħala fis-seħħ u għalhekk, minn dik id-data, ma baqgħetx tqis li kien 

aċċettabbli li tkompli tagħmel referenza għad-Dikjarazzjoni Ministerjali tat-18 ta' Settembru 2006 

dwar l-Ajruport ta' Ġibiltà (Dikjarazzjoni ta' Córdoba) fil-leġiżlazzjoni tal-Unjoni Ewropea dwar l-

avjazzjoni ċivili u għaldaqstant talbet ritorn għas-sitwazzjoni qabel it-18 ta' Settembru 2006 fi 

kwalunkwe proposta għal leġiżlazzjoni ġdida.'' 

Dwar il-Punt "A" 

nru 5: 

Rakkomandazzjonijiet Speċifiċi għall-Pajjiżi tal-2020 

Adozzjoni 

DIKJARAZZJONI MILL-POLONJA 

"1. Il-Polonja tixtieq tastjeni milli tivvota dwar l-approvazzjoni tal-kontribut dwar aspetti 

ekonomiċi/finanzjarji u dawk relatati mal-MIP tal-abbozzi ta' Rakkomandazzjonijiet tal-

Kunsill dwar il-Programmi Nazzjonali ta' Riforma 2020 lil kull Stat Membru, li jagħtu l-

Opinjonijiet tal-Kunsill dwar il-Programmi ta' Stabbiltà jew Konverġenza aġġornati; 

2. Il-Polonja ma tappoġġax parti mir-rakkomandazzjoni speċifika għall-pajjiż 4 (CSR) fejn il-

Kummissjoni tagħti parir sabiex "Ittejjeb il-klima tal-investiment, b'mod partikolari billi 

tissalvagwardja l-indipendenza ġudizzjarja"; 

3. Fl-opinjoni tagħna ma hemm l-ebda evidenza ta' xi impatt negattiv ta' bidliet fis-sistema 

ġudizzjarja fuq il-klima ta' investiment fil-Polonja; 

4. Sa mill-2017, meta l-Kummissjoni ddeċidiet għall-ewwel darba li tallinja ċ-ċertezza legali, il-

fiduċja fil-kwalità u l-prevedibbiltà ta' regolamentazzjoni mal-klima ta' investiment, il-Polonja 

rreġistrat żieda kostanti kemm fl-investiment pubbliku kif ukoll dak privat (madwar 22 fil-

mija għal dawn l-aħħar tliet snin); 

5. Il-Polonja introduċiet ħafna bidliet favorevoli importanti għall-investiment u l-ambjent tan-

negozju. It-titjib fil-prestazzjoni tal-investiment ġie kkonfermat ukoll mill-Kummissjoni fir-

Rapport tal-Pajjiż tal-2020 għall-Polonja iżda minkejja dan il-Kummissjoni ddeċidiet li 

ssaħħaħ din il-kwistjoni fis-CSR4; 

6. Barra minn hekk, kif iddikjarat fil-premessa 25, uħud mill-proċedimenti tal-QĠUE huma 

pendenti flimkien ma' dibattitu dwar l-ambitu tal-awtorità tal-QĠUE fuq kwistjonijiet li 

jappartjenu għall-ambitu ta' kompetenza tal-Istati Membri, jiġifieri l-organizzazzjoni tal-

ġudikatura. S'issa, il-Polonja tikkonforma mal-linji gwida tal-QĠUE, għalhekk ma narawx 

raġuni biex nissottolinjaw il-ħtieġa li tiġi ssalvagwardjata ulterjorment l-indipendenza tal-

ġudikatura; 

7. Nixtiequ nenfasizzaw l-importanza tas-Semestru Ewropew bħala qafas għal koordinazzjoni 

msaħħa tal-politika ekonomika fl-Ewropa. Dan il-proċess ekonomiku għandu jkun ibbażat fuq 

il-fatti u ċ-ċifri. Inkella jista' jkollna dikjarazzjonijiet u rakkomandazzjonijiet mingħajr ebda 

bażi ekonomika u minflok ma nsaħħu din l-għodda importanti ta' koordinazzjoni nkunu qed 

indgħajfu l-effikaċja tagħha. Aħna enfasizzajna wkoll li s-Semestru Ewropew ma għandux 

jidduplika proċeduri oħra tal-UE." 

Dwar il-Punt "A" 

nru 6: 

Semestru Ewropew 2020 – Rakkomandazzjoni dwar il-politika 

ekonomika taż-żona tal-euro 

Adozzjoni 

DIKJARAZZJONI MINN MALTA 

"1. Aħna nappoġġaw il-ħidma tal-UE u tal-OECD fit-tnaqqis tal-evitar tat-taxxa u l-ippjanar 

aggressiv tat-taxxa; 

2. Aħna nappoġġaw ukoll is-sejba ta' soluzzjoni bbażata fuq kunsens fl-OECD IF dwar il-BEPS 

fir-rigward tar-riformi tat-taxxa internazzjonali li għaddejjin bħalissa dwar id-diġitalizzazzjoni 

tal-ekonomija; 

3. Madankollu aħna ninsabu mħassba li l-formulazzjoni użata fir-Rakkomandazzjoni EAR 2 ta' 

din is-sena tmur lil hinn mill-parametri magħrufa fit-tassazzjoni internazzjonali; 

4. Malta hija tal-fehma li l-kliem li hemm fiha ("... ġirja lejn l-aktar livell baxx...") huwa 

ambigwu fin-natura tiegħu u donnu jimplika li livelli aktar baxxi ta' tassazzjoni huma fihom 

infushom dannużi jew abbużivi; 

5. Malta ma taqbilx ma' din il-fehma. Malta hija tal-fehma li l-kompetizzjoni fil-qasam tat-taxxa 

hija ta' tħassib biss jekk tkun ta' "ħsara" fin-natura tagħha, li l-parametri tagħha jiġu 

identifikati fil-ħidma tal-UE u dik internazzjonali dwar prattiki tat-taxxa dannużi; 

6. Ta' min ifakkar ukoll li l-iffissar ta' livelli ta' tassazzjoni huwa aspett inerenti tas-sovranità ta' 

pajjiż; 

7. It-tħassib tagħna dwar dak li t-tali dikjarazzjoni fir-Rakkomandazzjoni 2 hija maħsuba li 

tfisser fil-prattika (bil-ħsieb li tali Rakkomandazzjoni tiġi indirizzata) ma ġewx indirizzati 

qabel l-adozzjoni tagħha; 

8. Ir-Rakkomandazzjoni tal-EAR hija prematura minħabba l-approċċ ta' "bla preġudizzju" li ġie 

adottat għall-ħidma li għaddejja bħalissa fil-Qafas Inklużiv dwar il-BEPS; 

9. Konsegwentement, Malta qed tastjeni milli tadotta din ir-Rakkomandazzjoni tal-Kunsill." 

